
PROCESVERBAL

Né mbledhje morén pjesé: Driton Selmanaj, Faton Topalli, Verica Ceraniqg, Shqipe Pantina,
Albert Kinolli, Andin Hoti, Ali Lajci, Avdullah Hoti, Muharrem Nitaj, Mérgim Lushtaku dhe
Zafir Berisha.

Munguan: ishin prezent té gjithé.

Stafi mbéshtetés i komisionit: Mehmet Simnica.

Pjesémarrésit tjeré: Naim Bardiqi, Basri Sejdiu, Myzafer Kalanderi, Demé Rexhepi, Hajzer
Dobra dhe Zenel Hisenaj, MSH; Vlora Spanca, Bujar Bajraktari, Myrvete Gashi, Florim Beqiri,
Elvin Mala dhe Labinot Sadiku, ZKA; Qéndresé Mustafa, BIRN dhe Mentor Hyseni, GIZ.

Mbledhjen e kryesoi: Driton Selmanaj, kryetar i komisionit.

=

Rendi i dités:

Miratimi i rendit té dités;

Miratimi i procesverbalit t& mbledhjes sé mbajtur mé daté 30.1.2018;

Shqyrtimi i raportit t& auditimit pér PVF-té e Ministrisé sé Shéndetésisé pér vitin e
pérfunduar mé 31 dhjetor 2016;

Shqyrtimi i raportit té auditimit pér PVF-té e SHSKUK-sé pér vitin e pérfunduar mé
31 dhjetor 2016;

Shgyrtimi i1 raportit té performancés pér efikasitetin dhe efektivitetin né
implementimin e Sistemit informativ unik té integruar shéndetésor;

Té ndryshme.



Kryetari, pasi konstatoi se jané plotésuar kushtet pér fillimin e takimit, e hapi mbledhjen sipas
rendit té dités.

1. Miratimii rendit té dités

Kryetari konstatoi se rendi i dités u miratua pa ndryshime.

2. Miratimi i procesverbalit t&¢ mbledhjes sé mbajtur mé 30.1.2018
Procesverbali i mbledhjes sé mbajtur mé 30.1.2018, u miratua pa vérejtje.

3. Shqyrtimi i raportit té auditimit pér PVF-té e Ministrisé sé Shéndetésisé pér vitin e
pérfunduar mé 31 dhjetor 2016

Kryetari njoftoi deputetét se Ministri i Shéndetésisé, z. Uran Ismajli, pér shkak té agjendés nuk
do té jeté prezent né kété takim, andaj pa prezencén e ministrit, nuk mund ta shgyrtojmé
raportin.

Pérfundim

KMFP vendosi gé shqyrtimi i raportit té auditimit pér PVF-té e Ministrisé sé Shéndetésisé pér
vitin e pérfunduar mé 31 dhjetor 2016, té béhet né mbledhjen e radhés sé komisionit.

4. Shqyrtimi i raportit té auditimit pér PVF-té e SHSKUK-sé pér vitin e pérfunduar
mé 31 dhjetor 2016

Kryetari njoftoi deputetét se pér shqyrtimin e késaj pike kemi prezent u.d. sé drejtorit té
SHSKUK-s&, sé bashku me ZKF-né. Po ashtu, raportuese pér kété raport kemi deputetin, z.
Mérgim Lushtaku. Me kété hapi diskutimin.

Mérgim Lushtaku, theksoi se opinion i pamodifikuar, me theksim té céshtjes i éshté dhéné
raportit té auditimit pér PVF-t€ e SHSKUK-sé, nga ana e auditorit pér vitin 2016. Pasqyrat
financiare, té gjeturat kryesore: shpenzimet né vleré 1,078,578€ pér mirémbajtje dhe servisim té
pajisjeve mjekésore ishin buxhetuar dhe paguar gabimisht nga kategoria e investimeve kapitale.
Mé tej, kéto shpenzime jané regjistruar si pasuri né regjistrin kontabél, duke i mbivlerésuar
pasurité. Regjistri i pasurive kapitale nuk ishte i ploté edhe pér shkak se pasurité e blera me
vleré 210,960€ nuk ishin regjistruar. K&tu pérfshihen pajisjet, né kuadér t€ kontratés “Furnizimi
me aparat digjital Mammography System”, né vleré 184,670€, “Sonde paradontale
kompjuterike e automatizuar”, n€ vleré 7,590€, si dhe “Renovimi i hapésirave té€ brendshme dhe
furnizimi me ashensoré” né vleré 18,700€. Pagesat né vleré prej 1,089,064€ jané paguar nga
SHSKUK, si pasojé e ndryshimit té kushteve té dy kontratave kornizé, e qé nuk éshté né pajtim
me rregullat e prokurimit publik. Pagesat né vleré prej 604,117€ jané realizuar pér sigurimin
fizik té objekteve t&¢ QKUK-sé, pasi ishte zgjatur afati i kontratés pér 8 (teté) muaj. Ndérsa,
pagesat prej 484,946€ jané realizuar pér projektin “Pastrimi i sipérfageve t€ brendshme té
QKUK-s&”, ku pérfshihet ndryshimi i kushteve té kontratés pér 11 muaj (rritja e pagesé€s mujore
pér 15,078€) dhe pagesat pér 3 (tre) muajt, sa ishte zgjatur afati i kontratés. Nivel i ulét i
zbatimit té rekomandimeve nga viti paraprak, vetém njé pjesé e vogél e rekomandimeve té vitit



té kaluar éshté zbatuar, sepse menaxhmenti i SHSKUK-sé nuk ka ndjekur ndonjé proces
adekuat pér té monitoruar zbatimin e rekomandimeve té AP-sé. Pyetésori i vetévlerésimit, i
plotésuar nga SHSKUK, ka vértetuar se sistemet e kérkuara té menaxhimit té rrezikut nuk ishin
ende funksionale. SHSKUK ka krijuar procedura formale dhe té dokumentuara té vlerésimit dhe
menaxhimit té rrezigeve. Funksionimi i NJAB - NJAB vazhdon té veprojé me numér té kufizuar
té stafit, né raport me madhésiné dhe kompleksitetin e organizatés. Nuk ka pasur ndonjé auditim
té vecanté me fokus né geverisje dhe niveli i zbatimit t& rekomandimeve té auditimit té
brendshém ishte shumé i ulét. Menaxhimi i té hyrave éshté pércjellé me disa mangési, mangeési
né menaxhimin e kujdestarive, mbajtja e pozitave kyce, me ushtrues detyre dhe pagé sekondare.
Rekrutime dhe avancime pa procedura konkurruese SHSKUK ka angazhuar 69 veté me
marréveshje pér shérbime té veganta. Po ashtu, ishin identifikuar 12 raste né QKUK dhe 2 (dy)
raste né Spitalin e Mitrovicés, ku stafi i brendshém éshté avancuar né pozita me gradé-
koeficienté mé té larté, pa procedura té konkurrimit. Ndérsa, sa i pérket rekomandimeve mund
té vendosim, pasi té pérfundojmé diskutimin pér kété pike.

Basri Sejdiu, paraqiti para deputetéve té gjitha pérpjekjet gé ka béré SHSKUK-ja, prej kohés qé
ka marré mandatin, pér t’i adresuar té gjitha c¢éshtjet qé ka ngritur auditori i pérgjithshém né
raportin e auditimit pér SHSKUK-né.

Myzafer Kalanderi, theksoi se menaxhmenti i SHSKUK-sg, ka béré té gjitha pérgatitjet sa i
pérket planit té veprimit pér adresimin e rekomandimeve té dhéna né raportin e auditimit pér
vitin 2016. Megjithaté, ka pasur sfida dhe pengesa té cilat kané ndikuar gé té mos adresohen té
gjitha rekomandimet.

Faton Topalli, pyeti pér njé té gjetur né raport té auditimit, sa i pérket njé projekti kapital, né
shumén prej 1.08 milion euro, gé sipas auditorit nuk ka pasur respektim té proceduarve té
prokurimit. Cka éshté ndérmarré ndaj zyrtaréve gé nuk kané respektuar kéto procedura? Po
ashtu, dobési né plotésimin e formularéve té vetévlerésimit. Sipas tij, rolin vendimtar duhet ta
kété KMFP.

Shqipe Pantina, theksoi se nése i referohemi raportit té& auditimit pér SHSKUK pér vitin 2016,
vérejmé qarté se kétu ka pasur telashe té shumta né menaxhimin e parasé publike. Mos
funksionalizimi i SISH-it, probleme né pagesén e kujdestarive, menaxhim jo i miré né
procedurat e prokurimit, mbivlerésim i pasurive, evidenca jo té sakta té barnave té pranuara
brenda stafit mjekésor, jané déshmia mé e miré se ka shumé puné pér t’u béré brenda
SHSKUK-sé.

Andin Hoti, theksoi se SHSKUK, si institucion i ri, duhet té jeté model i organizimit té miré
dhe funksional brenda veté institucionit. Té gjeturat e raportit tregojné se ka shumé dobési. Po
ashtu, pyeti se ¢cka mund té ndihmoje KMFP né adresimin e rekomandimeve té dhéna nga
auditori, si dhe nga nevoja reale pér té ndihmuar kété institucion rishtas té krijuar, si né staf
shtesé, po ashtu edhe né pajisje.

Muharrem Nitaj, theksoi se bazuar né raportin e auditimit pér SHSKUK-né dhe té gjeturat e
prezantuara né kété raport, té japin njé pérshtypje se kétu éshté duke u béré njé pérpjekje pér té
théné shumécka, por asgjé konkrete. Né njé fjali té raportit, thuhet se té dhénat e prezantuara né
raport paragesin pasqyrat drejt dhe reale, dhe né vazhdim té fjalisé, thuhet se ne térheqim
vémendjen se disa té dhéna té prezantuara nuk jané té sakta, pér sa i pérket pasurisé. Ne té gjithé
e dimé se brenda spitaleve tona ka kegpérdorime financiare, dhe KMFP, né kété rast, duhet té
ofrojé informata shtesé lidhur me konstatimet e dhéna nga auditori. Raportuesi, si dhe auditori
duhet té japin sqarime pértej asaj qé éshté prezantuar né raport. Raporti i auditorit duhet té japé



sgarime konkrete, jo t’i japé té dhénat e pérgjithésuara. Po ashtu, pyeti auditorin pér té gjeturén
né shumén prej 1 milion euro, e cila éshté e regjistruar né kategori ekonomike té gabuar dhe né
pasqgyra financiare del se pasuria éshté e mbivlerésuar. Cka nénkupton kjo, si ndodh qé
evidencén pér barna e mbani ende né formé manuale?

Avdullah Hoti, shtoi se deputetét duhet té jené té kujdesshém né fjalén publike, vecanérisht
kualifikimet gé po i béhen raporteve té auditimit. Po ashtu, theksoi se nuk éshté miré té thuhet
se nése institucioni ka béré gabim né regjistrimin e shpenzimeve né kode ekonomike té gabuara,
nuk do té thoté se éshté kegpérdorim i mjeteve. Ne nuk jemi prokuroré dhe pérfagésuesit e
institucioneve nuk duhet ta ndjejné veten se jané né gjykaté. Regjistrimi i njé shpenzimi kapital
né mallra dhe shérbime nuk nénkupton se kétu ka pasur kegpérdorim té parasé publike. Kjo, po
ashtu, nuk éshté pérgjegjési e Ministrisé sé Financave. Ju lutem té keni kujdes né pyetjet e juaja
me hamendési. Pranimi i mallit pa urdhér-blerje, mendoj se éshté gabim, por jo té tjerat, ose
mosmenaxhimi i kontratave mund té klasifikohen si shkelje.

Mérgim Lushtaku, pyeti: pse nuk ka ndarje té duhura té detyrave brenda Spitalit té Vushtrrisg,
si dhe menaxhimi i barnave si éshté duke u béré tani né SHSKUK, po ashtu pse ka ngecur
projekti me Danimarkén?

Faton Topalli, theksoi se shkeljet e cekura né raport jané shkelje né procedura té prokurimit,
dhe atu ku ka mosrespektim té proceduarave té prokurimit, mund té keté edhe kegpérdorim té
ményrés sé zgjedhjes sé operatoréve ekonomike.

Basri Sejdiu u pérgjigj né té gjitha pyetjet e parashtruara nga deputetét.

Shqipe Pantina, theksoi se deputetét mund té béjné pyetje dhe komente, pér té cilat mendojé se
do té ndihmojné né arritjen e objektivave té veté institucionit, por né té njéjtén kohé pér t’i
kuptuar mé drejté té gjeturat e auditorit té jashtém.

Kryetari njoftoi té pranishmit dhe deputetét se rekomandimet pér SHSKUK-né do t’i
miratojmé né takimin e radhés sé KMFP-sé.
Pérfundim

KMFP vendosi gé raporti i auditimit pér PVF-té e SHSKUK-sé, pér vitin e pérfunduar mé 31
dhjetor 2016, t¢ mos adresohet pér seancé plenare, ndérsa rekomandimet do t& miratohen
mbledhjen e radhés sé komisionit.

5. Shqgyrtimi i raportit té performancés pér efikasitetin dhe efektivitetin né
implementimin e Sistemit informativ unik té integruar shéndetésor

Kryetari njoftoi deputetét se ministri i Shéndetésisé, z. Uran Ismajli, pér shkak té agjendés nuk
do té jeté prezent né kété takim, andaj pa prezencén e ministrit, nuk mund ta shgyrtojmé
raportin.

6. Té ndryshme
Kryetari njoftoi deputetét se Parlamenti Evropian do té organizojé njé tryezé né Magedoni, mé

daté 26 shkurt 2018, ku ka ftuar dy deputeté t€ komisionit, nése jeni té pajtimit, ne kemi
vendosur té pérfagésohemi nga uné, né cilésiné e kryetarit dhe Andin Hoti, anétar i komisionit.



Po ashtu, pér takimin e radhés sé komisionit do té shqyrtohet raporti i auditimit pér MASHT
dhe Universitetin, ku raportues do té jeté deputeti Andin Hoti. Gjithashtu, njoftoi se punétoria
pér té shqyrtuar Projektligjin pér kontrollin e brendshém financiar, do té mbahet t¢ mérkurén,
mé daté 14.2.2018, né Vila Gérmi.

Pérfundim

KMFP vendosi gé punétoria pér Projektligjin pér kontrollin e brendshém financiar té mbahet
mé 14.2.2018, né Vila Gérmi, me shpenzime té komisionit.

Mbledhja pérfundoi né orén 12:20.

Kryetari i komisionit,
E pérgatiti:
Stafi mbéshtetés i komisionit. Driton Selmanaj




